
ᖃᓄᖅ ᒪᓕᒍᓐᓇᕐᒪᖔᑦ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᕐᒥᒃ ᓇᖕᒥᓂᖃᖅᑎᓄᑦ, ᑲᓇᑕᒥ ᐱᓕᕆᕝᕕᖕᓄᑦ ᐊᒻᒪ ᕼᐋᒻᒪᓚᒃᑯᓐᓄᑦ 
 

ᓄᕕᐱᕆ 2025−ᒥ ᑎᑎᕋᖅᓯᒪᔪᖅ  

ᔪᓚᐃ 9, 2017−ᖑᓚᐅᖅᑎᓪᓗᒍ, ᑕᒪᕐᒥᑦᑎᐊᖅ ᑭᒃᑯᑐᐃᓐᓇᓄᑦ ᐃᓛᒃᑰᖅᑐᓄᓪᓗ ᑲᑐᔾᔨᖃᑎᒌᑦ ᓄᓇᕗᒻᒥ ᐱᑎᑦᑎᔭᕆᐊᖃᖅᐳᑦ 

ᑐᓴᐅᒪᑎᑦᑎᓂᕆᕙᒃᑕᒥᓂᒃ ᐱᔨᑦᑎᕋᕐᓂᕆᔭᒥᓂᒡᓗ ᑭᒃᑯᑐᐃᓐᓇᓄᑦ ᐃᓄᒃᑐᑦ.  
 

ᐅᑯᐊ ᐱᖃᓯᐅᔾᔭᐅᕗᑦ: 
• ᑭᒃᑯᑐᐃᓐᓇᓄᑦ ᓇᓗᓇᐃᒃᑯᑕᑦ:  
• ᐊᑭᓐᓇᕐᒥᐅᑕᑦ ᐊᒻᒪ ᐱᓕᕆᕝᕕᖃᖅᑐᓄᑦ ᒪᓂᓴᐅᑎᑦ,  
• ᑐᙵᓱᒃᑎᑦᑎᔨᑦ, 
• ᐊᑭᓕᖅᓱᐃᔨᓄᑦ ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᓕᖕᓄᑦ ᐱᔨᑦᑎᕋᐅᑎᑦ. 

 

ᑖᒃᑯᐊ ᐱᔭᕆᐊᖃᖅᑐᑦ ᐊᑐᕐᒥᔪᑦ ᓇᖕᒥᓂᕆᔭᕐᓄᑦ ᑲᑐᔾᔨᖃᑎᒌᓄᑦ ᐱᔨᑦᑎᕋᖅᑐᓄᑦ ᓄᓇᕗᒻᒥᐅᓄᑦ.  

ᑖᓐᓇ ᑎᑎᕋᖅᓯᒪᔪᖅ ᐱᑎᑦᑎᕗᖅ ᑐᓴᖅᑕᐅᔪᒃᓴᓂᒃ ᒪᓕᖕᓂᕐᒥᒃ ᑎᑎᕋᖅᓯᒪᓂᓕᖕᒥᒃ 3−ᒥᒃ ᐃᓄᒃᑐᑦ ᓴᐳᔾᔨᓯᒪᓂᕐᒧᑦ ᐱᖁᔭᖅ 

ᓇᓗᓇᐃᔭᐃᓪᓗᓂᓗ ᐱᕙᓪᓕᐊᔾᔪᑎᖏᓐᓂᒃ ᓇᓗᙱᑦᑎᐊᕈᒪᓂᕐᒧᑦ ᒪᓕᒃᑲᓗᐊᕐᒪᖔᑦ.  

ᐱᓕᕆᐊᒃᓴᑦ 
ᑕᒪᕐᒥᑦᑎᐊᖅ ᑲᑐᔾᔨᖃᑎᒌᑦ (ᐃᓚᒋᔭᐅᓪᓗᑎᒃ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᑲᓇᑕᒥᓗ ᐱᓕᕆᕝᕕᐅᔪᑦ, ᕼᐋᒻᒪᓚᒋᔭᐅᔪᑦ, ᐃᓛᒃᑰᖅᑐᓪᓗ 
ᑎᒥᒋᔭᐅᔪᑦ) ᐊᐅᓚᔪᑦ ᓄᓇᕗᒻᒥ ᑕᑯᒃᓴᐅᑎᑦᑎᔭᕆᐊᖃᖅᐳᑦ, ᑎᑎᕋᖅᓯᒪᓕᖅᑎᑦᑎᔭᕆᐊᖃᖅᐳᑦ, ᒪᓂᒪᑎᑦᑎᓗᑎᒡᓗ ᐅᑯᓂᖓ ᐃᓄᒃᑐᑦ: 

• ᑭᒃᑯᑐᐃᓐᓇᓄᑦ ᓇᓗᓇᐃᒃᑯᑕᑦ, ᐃᓚᐅᓪᓗᑎᒃ ᑐᐊᕕᕐᓇᖅᑐᓄᑦ ᐊᓂᕝᕕᖕᓄᓪᓗ ᓇᓗᓇᐃᒃᑯᑕᑦ 
• ᐊᑭᓐᓇᕐᒥᐅᑕᑦ ᐊᒻᒪ ᐱᓕᕆᕝᕕᖃᖅᑐᓄᑦ ᒪᓂᓴᐅᑎᑦ 
• ᑎᑎᕋᖅᑎᑦ ᐱᔨᑦᑎᕋᐅᑎᖏᑦ ᐊᒻᒪ ᓂᐅᕕᖃᑦᑕᖅᑐᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᓄᑦ ᐱᔨᑦᑎᕋᐅᑎᑦ  

 

ᐃᓄᒃᑐᑦ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᑦ, ᐊᑭᓐᓇᕐᒥᐅᑕᑦ ᐊᒻᒪ ᑎᑎᕋᖅᑕᐅᓯᒪᔪᑦ ᐅᔾᔨᕐᓇᖅᑎᑕᐅᒋᐊᖃᕆᕗᑦ ᑕᐃᒪᓐᓇᑎᑐᑦ 

ᐅᖃᐅᓯᔾᓗᐊᑕᖏᑎᒍᑦ ᑕᐃᒃᑯᐊ ᐊᓯᖏᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑎᒍᑦ ᐊᑐᖅᑕᐅᔪᓂ.  

ᐃᖅᑲᐃᓯᒋᐊᕈᑎ : 
ᐃᓄᒃᑐᑦ, ᖃᓪᓗᓈᑐᑦ ᐊᒻᒪ ᐅᐃᕖᑐᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᓄᓇᕗᒻᒥ. ᐃᓄᒃᑐᑦ ᐱᔾᔪᑎᖃᖅᑐᖅ ᐃᓄᐃᓐᓇᖅᑐᓐ ᐅᖃᓪᓚᐅᓯᓕᖕᓄᑦ 
ᖁᕐᓗᖅᑐᕐᒥ ᐃᖃᓗᒃᑑᑦᑎᐊᕐᒥᓘᓐᓃᑦ, ᐃᓄᒃᑎᑐᓪᓗ ᐊᓯᖏᓐᓂ ᓄᓇᓕᖕᓂ. 

ᐱᓕᕆᐊᒃᓴᒃᑲᓐᓃᑦ   

ᐱᑎᑦᑎᖃᑦᑕᖅᐱᑦ ᖃᓄᑐᐃᓐᓇᖅ ᐱᔨᑦᑎᕋᐅᑎᓂᒃ? 

ᑲᑐᔾᔨᖃᑎᒌᒋᔭᓯ ᐊᑐᐃᓐᓇᐅᑎᑦᑎᖃᑦᑕᖅᐸᑕ ᓇᓕᐊᖕᓂᑐᐃᓐᓇᖅ ᐊᑖᓃᑦᑐᓂᒃ ᐱᔨᑦᑎᕋᐅᑎᓂᒃ, ᐃᓚᐅᖃᑕᐅᔪᓐᓇᖅᓯᓲᖅ ᓇᓃᓐᓂᖏᓐᓄᑦ 

ᑲᑐᔾᔨᖃᑎᒌᑦ ᐊᑐᖅᑎᑦᑎᔪᑦ ᐱᓗᐊᖅᑐᒥᒃ ᐱᔨᑦᑎᕋᐅᑎᓂᒃ: 

• ᐱᔭᕆᐊᖃᓪᓚᕆᒃᑐᑦ ᐱᔨᑦᑎᕋᐅᑎᑦ, ᐅᑯᐊᓗ: 
 

o ᑐᐊᕕᕐᓇᖅᑐᓕᕆᓂᖅ, ᐃᓅᓕᒃᓯᓂᖅ ᐅᕝᕙᓘᓐᓃᑦ ᐊᔾᔨᐸᓗᖏᑦ ᑐᐊᕕᕐᓇᖅᑐᑦ ᐱᔨᑦᑎᕋᖅᑕᐅᔾᔪᑎᑦ 

ᐅᕝᕙᓘᓐᓃᑦ ᓄᖅᑲᖅᑎᑦᑎᔾᔪᑎᑦ (ᐃᓚᓕᐅᔾᔭᐅᓪᓗᑎᒃ ᐱᐅᕋᖅᑕᐅᔪᑦ ᐅᕝᕙᓘᓐᓃᑦ ᑐᓴᕆᐊᕐᕕᐅᓲᑦ) 
o ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᐋᓐᓂᐊᕕᖕᒥ ᐅᕝᕙᓘᓐᓃᑦ ᐄᔭᒐᖅᑖᕐᕕᖕᒥ ᐱᔨᑦᑎᕋᐅᑎᑦ 

 

• ᐃᒡᓗᒥᐅᑕᓄᑦ, ᐊᖏᕐᕋᕆᔭᐅᔪᓄᑦ ᑐᙵᓱᒃᑎᑦᑎᓂᕐᒧᓪᓘᓐᓃᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ, ᐅᑯᐊ ᐃᓚᒋᔭᐅᓪᓗᑎᒃ: 
 

o ᓂᕆᔭᖅᑐᕐᕖᑦ, ᑐᔪᕐᒥᕖᑦ, ᐃᒡᓗᕋᓛᑦ, ᐊᖏᕐᕋᕆᔭᐅᔪᑦ ᐅᕝᕙᓘᓐᓃᑦ ᐃᒡᓗᓕᕆᓂᕐᒧᑦ ᐱᔨᑦᑎᕋᐅᑎᑦ 
o ᐱᔨᑦᑎᕋᐅᑕᐅᒐᔪᒃᑐᑦ ᐃᒡᓗᒥᐅᖃᑎᒌᓄᑦ, (ᐅᑯᐊᓗ ᓄᑭᓪᓚᐅᑎᖃᖅᑎᑦᑎᓃᑦ, ᐅᖅᓱᐊᓗᖕᒧᑦ, ᐃᒪᕐᒧᑦ 

ᐊᒻᒪ ᑐᓴᐅᒪᔪᓕᕆᔾᔪᑎᓄᑦ)  

ᑲᑐᔾᔨᖃᑎᒌᒡᕕᒋᔭᓯ ᑕᒪᒃᑯᓂᖓ ᐱᔨᑦᑎᕋᖃᑦᑕᖅᐸᑕ, ᑕᐃᒪᓕ ᐃᒪᐃᑦᑕᕆᐊᖃᖅᐳᑦ, ᐃᓚᓕᐅᔾᔭᐅᓗᑎᒃ ᐊᑐᖅᑕᐅᔭᕆᐊᖃᖅᐸᒃᑐᓄᑦ 

ᐱᔾᔪᑎᖃᕐᓗᑎᒃ ᓇᓗᓇᐃᒃᑯᑕᕐᓂᒃ, ᐊᑭᓐᓇᒥᐅᑕᓂᒃ ᑮᓇᐅᔭᓕᐅᕋᓱᖕᓂᕐᒧᓪᓗ ᒪᓂᓴᐅᓯᐅᕐᓂᕐᒥᒃ ᑐᙵᓱᒃᑎᑦᑎᓂᕐᒥᒡᓗ/ᐱᔨᑦᑎᕋᖅᑕᐅᕙᒃᑐᓄᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ, ᖃᐅᔨᒪᔭᐅᑦᑎᐊᕆᐊᕐᓗᑎᒃ ᐅᑯᐊ ᑎᑎᕋᖅᓯᒪᔪᑦ ᐅᖃᐅᓯᒃᑯᓪᓗ ᑐᓴᐅᒪᑎᑦᑎᓃᑦ ᒪᓂᒪᑎᑕᐅᒐᓗᐊᕐᒪᖔᑕ 

ᐃᓄᒃᑐᑦ ᐅᖃᐅᓯᖅᑕᒃᑯᑦ: 

• ᖃᐅᔨᒃᑲᐅᑎᓕᒫᑦ, ᐃᓂᖅᑎᕈᑎᑦ ᐅᕝᕙᓘᓐᓃᑦ ᐊᔪᕆᖅᓲᔾᔨᔪᑦ ᐊᑐᖅᑎᓄᑦ ᐅᕝᕙᓘᓐᓃᑦ ᓂᐅᕕᖅᐸᒃᑐᓄᑦ 

ᐱᔨᑦᑎᕋᐅᑎᓂᒃ. 
• ᑕᖅᑭᑕᒫᑦ ᐊᑭᓕᕆᐊᓖᑦ, ᐊᑭᓕᖅᑕᐅᔪᒪᔾᔪᑏᑦ ᐊᔾᔨᐸᓗᖏᓪᓗ ᐱᔭᐅᔪᒪᕙᒃᑐᑦ ᑐᕌᖅᑎᑕᐅᔪᑦ ᐃᓄᖕᓄᑦ ᐃᓄᒃᑐᑦ 

ᐅᖃᐅᓯᓕᖕᓄᑦ. 
• ᐊᓯᖏᑦ ᐊᑐᖁᔭᐅᔪᑦ ᑐᓴᐅᒪᔪᓕᕆᔾᔪᑎᑦ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᖅ ᐊᑖᒍᑦ 

ᖃᓄᐃᓕᐅᕆᐊᒃᓴᖅ ᓂᕆᐅᒋᔭᐅᓂᐊᖅᐳᖓ? 

ᑲᑐᔾᔨᖃᑎᒌᑦ ᑎᑭᐅᑎᔭᕆᐊᓖᑦ ᐅᖃᐅᓯᕐᒧᑦ ᐊᑐᕆᐊᖃᖅᑕᖏᓐᓂᒃ ᒪᓕᒋᐊᖃᖅᐳᓪᓗ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᕐᒧᑦ.  

ᐊᐅᓚᓐᓂᐊᕐᓗᒋᑦ ᒪᓕᑦᑎᐊᕐᓂᕆᔭᑎᑦ ᐅᑯᓄᖓ ᐃᓄᒃᑐᑦ ᓴᐳᒻᒥᔭᐅᓂᖓᓄᑦ ᐱᖁᔭᖅ, ᐋᖅᑭᒃᓱᐃᔪᓐᓇᖅᐳᑎᑦ ᐃᓄᒃᑐᑦ ᐅᖃᐅᓯᕐᒧᑦ 
ᐸᕐᓇᐅᑎᒥᒃ. ᑲᑐᔾᔨᖃᑎᒋᔭᓯ ᓅᑉᐸᓪᓕᐊᓕᖅᐸᒃᐳᖅ ᒪᓕᑦᑎᐊᓕᕐᓂᕐᒧᑦ ᒪᓕᒐᕐᒥᒃ ᑕᐃᒪᐃᓕᐅᖅᖢᑎᒃ.  

ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎ 

ᑭᓲᖕᒪᑦ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎ?  

ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎ ᑲᑐᔾᔨᖃᑎᒌᓄᑦ ᐊᑐᖅᑕᐅᔪᓐᓇᖅᐳᖅ ᒪᓕᒋᐊᓕᖕᓂᒃ ᐊᐅᓚᑦᑎᓂᐊᕐᓗᑎᒃ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᕐᒧᑦ. 
ᑖᓐᓇ ᐸᕐᓇᐅᑎ ᐃᑲᔪᖅᐸᒃᐳᖅ ᑲᑐᔾᔨᖃᑎᒌᓂᒃ ᓇᐅᑦᑎᖅᓱᖅᓯᓂᕐᒥᒃ ᑲᔪᓯᑎᑦᑎᑦᑎᐊᕐᓂᕐᒥᒃ ᐅᖃᐅᓯᕐᓄᑦ ᐱᓕᕆᐊᒃᓴᕆᔭᒥᓂᒃ.  

ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑦ ᑕᑕᑎᕆᐊᓕᐅᕗᖅ ᐃᓚᓕᐅᔾᔨᓯᒪᓪᓗᓂ ᓇᓗᓇᐃᖅᑕᐅᓯᒪᔪᓂᒃ, ᐱᕕᒃᓴᕆᑎᑕᐅᔪᓂᒃ ᑎᑭᑕᐅᓇᓱᒃᑐᓂᒃ. 

ᑖᒃᑯᐊ ᑐᕌᒐᕆᔭᐅᔪᑦ ᐱᕙᓪᓕᐊᓂᕆᔭᑎᑦ ᓈᒻᒪᒃᓯᓕᕈᑎᒋᓇᓱᒡᓗᒋᑦ ᒪᓕᑦᑎᐊᖅᑕᓄᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓄᑦ. ᐸᕐᓇᐅᑎ ᐅᑯᓂᖓ 

ᑐᑭᓯᒋᐊᕈᑎᒃᓴᓂᒃ ᑎᑎᕋᖅᓯᒪᔪᖃᕐᓂᐊᖅᐳᖅ: 

• ᖃᓄᐃᑦᑑᓂᖓ ᑲᑐᔾᔨᖃᑎᒌᒡᕕᒋᔭᐃᑦ ᐊᒃᑐᐊᓂᓕᖕᓄᓪᓗ ᒪᓕᑦᑎᐊᕐᓂᕐᒧᑦ ᐱᓕᕆᐊᒃᓴᓄᑦ. 
 

• ᐆᒃᑐᕋᐅᑎᑦ, ᐊᑐᐊᒐᑦ ᐊᑐᕋᓲᑎᓪᓗ ᑐᒃᓯᕋᖅᑕᑦ ᓈᒻᒪᒃᓯᑎᓪᓗᒋᑦ ᒪᓕᑦᑎᐊᕐᓂᕐᒧᑦ ᑐᕌᒐᒃᓴᑎᑦ. 
 

• ᐊᑐᓕᖅᑎᑕᐅᓂᕐᒧᑦ ᖃᖓᒃᑰᕋᔭᕐᓂᖏᑦ. 

• ᖃᓄᖅ ᑐᓴᖅᑕᐅᑎᑦᑎᓂᐊᕐᒪᖔᖅᐱᑦ ᑕᒪᐃᓐᓂᒃ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎᒥᒃ ᐊᒻᒪ ᐊᑐᐃᓐᓇᐅᓂᖏᓐᓂᒃ 

ᑐᓴᐅᒪᔪᓕᕆᔾᔪᑎᑎᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᑎᑦ ᐃᓄᒃᑐᑦ. 

ᖃᓄᐃᑦᑐᓂᒃ ᖃᓄᐃᓕᐅᕈᑎᖃᓪᓗᐊᖅᐸᑦ ᐅᕝᕙᓘᓐᓃᑦ ᖃᓄᐃᓕᐅᕆᐊᖃᖅᐸᑦ ᑲᑐᔾᔨᖃᑎᒌᑦ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎᒧᑦ?  

ᐊᔾᔨᒌᙱᑦᑐᓂᒃ ᐱᓕᕆᐊᒃᓴᖅᑕᖃᓲᖑᕗᖅ ᐆᒃᓱᑐᕋᐅᑎᒃᓴᓂᒡᓘᓐᓃᑦ ᐃᓱᒪᒋᔭᕆᐊᖃᖅᑕᔅᓯᓐᓂᒃ ᐸᕐᓇᐃᓕᕌᖓᔅᓯ ᒪᓕᑦᑎᐊᕐᓂᕆᔭᔅᓯᓐᓂᒃ 

ᐱᓕᕆᐊᖑᕙᓪᓕᐊᔪᒪᔪᓂᒃ ᐱᓕᕆᐊᒃᓴᔅᓯᓐᓄᑦ. ᐆᒃᑑᑎᒋᓗᒍ: 
 

• ᑐᑭᓕᐅᕆᓂᖅ ᑎᑎᖅᑲᙳᖅᑎᑦᑎᓂᕐᓗ ᒪᓂᓴᐅᑎᓂᒃ, ᕿᒥᕐᕈᐊᒐᕋᓛᓂᒃ, ᐊᑭᓐᓇᕐᒥᐅᑕᓂᒃ, ᐊᓯᖏᓐᓂᒡᓗ. 
 

• ᒪᓂᒪᑎᑦᑎᓂᖅ ᖃᕆᑕᐅᔭᒃᑯᑦ ᐊᑐᖅᑎᐅᕙᒃᑐᓂᒃ ᐱᓕᕆᕝᕕᒋᔭᐅᕙᒃᑐᓂᒡᓘᓐᓃᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐃᓄᒃᑐᑦ  
 

• ᑐᑭᓕᐅᕆᓂᖅ ᓴᖅᑭᔮᖅᑎᑦᑎᓂᕐᓗ ᓇᓗᓇᐃᒃᑯᑕᕐᓂᒃ 
 

• ᒪᓂᒪᑎᑦᑎᓂᖅ ᐃᓄᒃᑐᑦ ᐊᔪᕈᓐᓃᖅᓴᕐᓂᕐᒥᒃ ᐃᖅᑲᓇᐃᔭᖅᑎᓄᑦ  
 

• ᐃᓕᓴᐃᓂᖅ ᑐᙵᓵᕆᔾᔪᑎᓂᒃ ᐅᖃᐅᓯᕐᓂᒃ ᐃᓄᒃᑐᑦ ᑎᑎᕋᖅᑎᓄᑦ 
 

• ᐋᖅᑭᒃᓱᕐᓗᒋᑦ ᐱᓕᕆᔾᔪᑎᒃᓴᑦ ᐃᓄᒃᑐᑦ ᐱᔨᑦᑎᕋᐅᑎᒃᓴᓂᒃ ᑐᓴᐅᒪᑎᑦᑎᔾᔪᑎᒃᓴᓂᒡᓗ. 
 

• ᐃᓚᓕᐅᔾᔭᐅᓗᑎᒃ ᐅᖃᕈᓐᓇᕆᐊᖃᕐᓂᖏᑦ ᐃᓄᒃᑐᑦ ᐃᖅᑲᓇᐃᔮᖅᑖᕐᓂᕐᒧᑦ ᐊᔪᙱᓐᓂᕆᔭᐅᔭᕆᐊᖃᕐᓂᖓᓄᑦ. 
 

• ᐱᓕᕆᖃᑎᖃᕐᓂᖅ ᓇᐅᑦᑎᐅᒪᔪᒥᒃ ᑐᓵᔨᒥᑦ/ᑐᑭᓕᐅᕆᔨᒥᑦ 
 

• ᓱᖏᐅᑎᓂᖅ ᖃᕆᑕᐅᔭᓕᕆᔾᔪᑎᓂᒃ ᐃᓄᒃᑎᑐᑦ 
 

• ᒪᓂᓴᐅᑎᖃᕐᓂᖅ ᐊᑐᐃᓐᓇᐅᑎᓪᓗᒋᑦ ᐱᔨᑦᑎᕋᐅᑎᑦ ᐃᓄᒃᑐᑦ  

ᑕᐃᒪᐃᑦᑕᕆᐊᖃᖅᐹ ᐋᖅᑭᒃᓱᐃᓂᐊᕐᓗᓂ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎᒥᒃ? 

ᑲᑐᔾᔨᖃᑎᒌᓯ ᐸᕐᓇᐃᖁᔭᐅᑐᐃᓐᓇᕆᐊᖃᖅᐳᑦ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎᒥᒃ ᐅᖃᐱᓘᑎᒥᒃ ᑐᓂᓯᔪᖃᖅᐸᑦ ᑎᑎᕋᕐᕕᑦᑎᓐᓄᑦ 

ᑲᑐᔾᔨᖃᑎᒌᒡᕕᔅᓯ ᒪᓕᙱᓐᓂᖏᓐᓂᒃ ᐅᖃᐅᓯᕐᓄᑦ ᐊᑐᕆᐊᖃᖅᑕᔅᓯᓐᓄᑦ.  

ᑭᓯᐊᓂ, ᐱᕙᒌᔭᕐᓂᖅ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎᒥᒃ ᐃᓱᒪᖅᓲᑕᐅᓪᓗᓂ ᐱᓕᕆᐊᖑᕗᖅ ᐃᑲᔫᑕᐅᓂᐊᖅᖢᓂ ᑲᑐᔾᔨᖃᑎᒌᒡᕕᔅᓯᓐᓄᑦ 

ᒪᓕᑦᑎᐊᖁᓪᓗᒋᑦ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᕐᒥ. ᑖᓐᓇ ᐸᕐᓇᐅᑎ ᐊᑑᑎᖃᖅᐳᖅ ᐱᕕᖃᕈᑕᐅᓂᖓᓄᑦ ᑲᑐᔾᔨᖃᑎᒡᒌᔅᓯᓐᓄᑦ ᖃᐅᔨᔪᓐᓇᕐᓗᑎᒃ 

ᐸᕐᓇᐃᔪᓐᓇᕐᓗᑎᒡᓗ ᓯᕗᓂᒃᓴᒥ ᐱᓕᕆᐊᖑᖃᑦᑕᓛᖅᑐᓂᒃ ᐱᔭᐅᔭᕆᐊᓕᖕᓂᒃ ᒪᓕᑦᑎᐊᕐᓂᕐᒧᑦ. ᐊᒻᒪᓗᑦᑕᐅᖅ, ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᓄᑦ ᑲᒥᓯᓇ ᐱᔪᓐᓇᕐᓂᖃᖅᐳᖅ ᑲᔪᓯᖁᔨᙱᓪᓗᓂ ᖃᓄᑐᐃᓐᓇᖅ ᖃᐅᔨᓴᕐᓂᕐᒥᒃ ᐊᖏᖅᑕᐅᓚᐅᖅᑎᓪᓗᒍ ᐃᓄᒃᑐᑦ ᐅᖃᐅᓯᕐᒧᑦ 

ᐸᕐᓇᐅᑎᖓᑦ ᑕᐃᑰᓇ ᐃᓚᒍᑖ 30(4) ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᕐᒥ.  

ᖃᓄᖅ ᐱᕙᓪᓕᐊᓲᖑᕙᑦ? 

ᑲᑐᔾᔨᖃᑎᒌᓯ ᐱᐊᓂᒃᓯᔪᓐᓇᖅᑐᑦ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎᒥᒃ ᐅᑎᖅᑎᓪᓗᒍᓗ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓄᑦ ᓄᓇᕗᒻᒥ 

ᐊᑐᕐᓗᑎᒃ ᖃᐅᔨᒋᐊᕐᕕᒃᓴᓂᒃ ᐃᓚᓕᐅᔾᔭᐅᓯᒪᔪᓂᒃ ᑎᑎᕋᕐᕕᒃᓴᒥ.  

ᖃᖓᑐᐃᓐᓇᑦᑎᐊᖅ, ᐅᖃᐅᓯᕐᓄᑦ ᑲᒥᓯᓇᐅᑉ ᑎᑎᕋᕐᕕᖓ ᐊᑐᐃᓐᓇᐅᖃᑦᑕᖅᐳᖅ ᐃᓕᔅᓯᓐᓂᒃ ᐅᖃᐅᔾᔪᐃᔪᓐᓇᖅᖢᓂ ᐱᔾᔪᑎᖃᕐᓗᓂ 

ᐅᖃᐅᓯᕐᓄᑦ ᐊᑐᕆᐊᖃᖅᐸᒃᑕᕐᓂᒃ ᖃᓄᕐᓗ ᑖᒃᑯᓂᖓ ᒪᓕᒍᓐᓇᕐᒪᖔᑦ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐱᒃᐸᑦ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑎᒥᒃ, ᕿᒥᕐᕈᓂᐊᖅᑐᖅ ᖃᐅᔨᓗᑎᒃ ᐊᑖᓃᑦᑐᑦ ᒪᓕᒃᑕᐅᔪᒃᓴᑦ 

ᒪᓕᒃᑕᐅᖕᒪᖔᑕ: 

• ᐱᓕᕆᐊᒃᓴᓕᒫᑦ ᑲᒪᒋᔭᐅᓂᐊᖅᐳᑦ.  
• ᑐᒃᓯᕋᐅᑕᐅᓯᒪᔪᑦ ᐆᒃᑐᕋᐅᑎᑦ ᐊᒃᑐᐊᓂᖃᖅᐳᑦ ᖃᐅᔨᒪᔾᔪᑕᐅᓂᐊᖅᖢᑎᒡᓗ ᒪᓕᑦᑎᐊᕐᓂᖏᓐᓂᒃ ᐃᓄᒃᑐᑦ 

ᓴᐳᔾᔨᓂᕐᒧᑦ ᐱᖁᔭᕐᒧᑦ.  
• ᑐᒃᓯᕋᐅᑕᐅᓯᒪᔪᑦ ᐱᕕᒃᓴᑦ ᓈᒻᒪᒃᐳᑦ.  

 

ᕿᒥᕐᕈᔭᐅᑎᓪᓗᒍ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᑐᓴᕈᒪᑐᐃᓐᓇᕆᐊᓕᒃ ᐅᖃᐅᓯᒃᓴᒃᑲᓐᓂᕐᓂᒃ ᑲᑐᔾᔨᖃᑎᒌᒥᑦ. ᕿᒥᕐᕈᓂᐅᔪᖅ ᑕᖅᑭᓕᒫᒧᑦ 

ᐊᑯᓂᐅᑎᒋᔪᓐᓇᖅᑐᖅ.  

ᑭᖑᓂᐊᒍᑦ ᕿᒥᕐᕈᔭᐅᒋᐊᕐᖓᕐᓂᖓ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐊᖏᖅᓯᓇᔭᖅᑐᖅ ᐸᕐᓇᐅᑎᒥᒃ ᐅᕝᕙᓘᓐᓃᑦ ᐋᖅᑭᒋᐊᖅᓯᖁᔨᓗᓂ. 

ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑦ ᐊᖏᖅᑕᐅᒃᐸᑦ, ᑲᑐᔾᔨᖃᑎᒌᒡᕕᒃᓯ ᑎᑎᖅᑲᐅᓯᐊᓛᖅᑐᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ. ᑲᑐᔾᔨᖃᑎᒌᑦ 

ᐊᑐᓕᖅᑎᑦᑎᔭᕆᐊᖃᖅᐳᑦ ᐸᕐᓇᐅᑎᒥᒃ. ᖃᐅᔨᓴᖅᑕᐅᒐᔪᓲᑦ ᐊᕐᕌᒍ ᐊᑕᐅᓯᐊᖅᖢᒍ.  

ᑐᔪᕐᒥᕖᑦ 

ᑲᑐᔾᔨᖃᑎᒌᑦ ᑐᒃᓯᕋᕈᓐᓇᖅᐸᑦ ᑐᔪᕐᒥᕕᒃᓴᒥᒃ ᓇᓕᐊᖕᓂᑐᐃᓐᓇᖅ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓂᒃ? 

ᐊᑖᓂ ᐃᓚᒍᑖ 3(5) ᐃᓄᒃᑐᑦ ᓴᐳᒻᒥᔭᐅᓂᖓᓄᑦ ᐱᖁᔭᖅ, ᑐᔪᕐᒥᑎᑕᐅᔪᓐᓇᖅᑐᑦ ᑭᓯᐊᓂ ᑭᒡᓕᖃᖅᑎᑕᐅᔪᓄᑦ ᐊᒻᒪ ᐱᓗᐊᙳᐊᖅᖢᓂ 

ᓇᒻᒥᓂᖃᖅᑎᐅᔪᓄᑦ ᑎᒥᐅᔪᑦ, ᐃᒪᐃᑉᐸᑦ: 

• ᒪᓕᑦᑎᐊᕐᓂᖅ ᐃᒪᐃᑎᑦᑎᓇᔭᖅᐳᖅ ᐊᔪᕐᓇᖅᑐᖅᓯᐅᙱᓐᓂᖅᓴᐅᓗᓂ, ᐅᕝᕙᓘᓐᓃᑦ 

• ᑲᑐᔾᔨᖃᑎᒌᑦ ᐱᔨᑦᑎᕋᓪᓗᐊᑕᓲᑦ ᓴᐳᔾᔨᕙᒃᖢᑎᒡᓗ ᐃᓄᓪᓚᑦᑖᖑᙱᑦᑐᓂᒃ ᐅᖃᐅᓯᓕᕆᔨᓂᒃ ᐅᕝᕙᓘᓐᓃᑦ ᐃᓕᖅᑯᓯᓕᕆᔨᓂᒃ 

ᓄᓇᓕᖕᓂ 

ᑐᔪᕐᒥᕖᑦ ᖃᐅᔨᓴᖅᑕᐅᓲᑦ ᐊᑕᐅᓯᐅᓈᖅᑎᕐᓗᒋᑦ, ᑐᙵᕕᖃᖅᑎᑕᐅᓪᓗᓂ ᖃᐅᔨᔾᔪᑕᐅᔪᓂᒃ ᐱᑎᑕᐅᔪᓂᒃ ᐃᓄᒃᑐᑦ ᐅᖃᐅᓯᕐᒧᑦ 

ᐸᕐᓇᐅᑎᒧᑦ ᑲᔪᓯᓂᕆᔭᐅᕙᒃᑐᒥ. 

ᐱᑕᖃᖅᑐᖅ ᑭᒃᑯᑐᐃᓐᓇᓄᑦ ᑭᑭᑕᐅᔪᖃᙱᑦᑐᖅ ᐃᓄᒃᑐᑦ ᓴᐳᔾᔨᓂᕐᒧᑦ ᐱᖁᔭᖅ ᐊᑖᒍᑦ. 

ᐃᑲᔪᖅᑕᐅᓂᖅ  
 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᖓ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐃᓕᖕᓂᒃ ᐃᑲᔪᕈᓐᓇᖅᐳᑦ ᐱᕙᓪᓕᐊᑎᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ ᑲᑐᔾᔨᖃᑎᒌᒡᕕᒃᓯ ᐃᓄᒃᑐᑦ 

ᐅᖃᐅᓯᕐᒧᑦ ᐸᕐᓇᐅᑎᒥᒃ ᐱᔭᐅᔪᒪᒃᐸᑦ. 

ᐅᖄᓚᐅᑎᖓ: 867-975-5080 / ᐊᑭᖃᙱᑦᑐᒃᑯᑦ: 1-877-836-2280 

ᐃᑭᐊᖅᑭᕕᒃᑯᑦ: http://langcom.nu.ca/ 

ᐃᕐᖐᓐᓈᖅᑕᐅᒃᑯᑦ: langcom@langcom.nu.ca  
 

ᐃᓕᖅᑯᓯᓕᕆᔨᒃᑯᑦ  

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖃᖅᑎᑦᑎᔨᐅᕗᑦ ᐃᒻᒥᒃᑰᖅᑐᓄᑦ ᐱᓕᕆᕝᕕᖕᓄᑦ.  ᐅᖃᓕᒫᒐᖃᕐᒥᔪᑦ ᐱᐅᓛᓂᑦ ᐊᔪᕈᓐᓃᖅᓴᖅᑕᐅᕙᒃᑐᓂᒃ.  

ᐅᖄᓚᐅᑎᖓ: 867-975-5500 / ᐊᑭᖃᙱᑦᑐᒃᑯᑦ: 1-877-212-6438 

https://langcom.nu.ca/en
mailto:langcom@langcom.nu.ca

ᐃᑭᐊᖅᑭᕕᒃᑯᑦ: https://www.gov.nu.ca/en/culture-language-heritage-and-art 

ᐃᕐᖐᓐᓈᖅᑕᐅᒃᑯᑦ: info@gov.nu.ca 
 

ᐃᓄᐃᑦ ᐅᖃᐅᓯᙱᓐᓂᒃ ᑕᐃᒎᓯᓕᐅᖅᑏᑦ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐱᑎᑦᑎᔪᓐᓇᖅᑐᑦ ᐊᔪᙱᓐᓂᕐᒥᒃ ᑕᒻᒪᖓᙱᑦᑐᒥᒃ ᐊᑐᖅᑕᐅᓂᖓᓂᒃ ᐃᓄᒃᑐᑦ ᑕᐃᒎᓯᖏᓪᓗ. 

ᑐᑭᓕᐅᖅᑕᐅᓯᒪᔪᓂᒃ ᐊᑐᐃᓐᓇᐅᑎᑦᑎᓲᖑᙱᑦᑐᑦ. 

ᐅᖄᓚᐅᑎᖓ: 867-975-5545 / ᐊᑭᖃᙱᑦᑐᒃᑯᑦ: 1-855-232-1852 

ᐃᑭᐊᖅᑭᕕᒃᑯᑦ: http://www.taiguusiliuqtiit.ca/  

ᐃᕐᖐᓐᓈᖅᑕᐅᒃᑯᑦ: iut@gov.nu.ca  

 

ᐊᐱᖅᑯᑕᐅᒐᔪᒃᑐᑦ 

ᐱᓕᕆᐊᒃᓴᑦ 

ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔭᖅᑎᐅᒍᒪᓕ ᐱᓕᕆᕙᒡᓗᖓᓗ ᓄᓇᕗᑦ ᒐᕙᒪᒃᑯᓐᓄᑦ? ᐅᖃᖃᑎᖃᕆᐊᖃᖅᐳᖓ ᑭᒃᑯᑐᐃᓐᓇᓂᒃ ᐃᓄᒃᑐᑦ?  

ᐄ. ᐃᓚᒍᑖ 4 ᐃᓄᒃᑐᑦ ᓴᐳᒻᒥᔭᐅᓂᖓᓄᑦ ᐱᖁᔭᖅ ᓇᓗᓇᐃᔭᖅᓯᒪᔪᖅ ᐱᓕᕆᐊᒃᓴᓂᑦ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔭᖅᑎᑕᐅᓂᕐᒧᑦ 

ᒐᕙᒪᒃᑯᓐᓄᑦ ᓄᓇᕗᒻᒥ ᑭᒃᑯᑐᐃᓐᓇᕐᓂᓪᓗ ᑐᑦᑕᕐᕕᐅᔪᓂᑦ. ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔭᖅᑎᑕᐅᓂᓕᒫᑦ ᐃᓚᖃᕆᐊᖃᖅᐳᑦ 

ᐱᔭᐅᔭᕆᐊᖃᖅᑐᓂᒃ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔭᖅᑎᑦᑎᔨ ᑐᓴᐅᒪᑎᑦᑎᔭᕆᐊᖃᕐᓗᓂ ᐱᔨᑦᑎᕋᕐᓗᓂᓗ ᐃᓄᖕᓄᑦ ᐃᓄᒃᑎᑐᑦ.  

ᖃᓄᖅ ᑐᑭᖃᖅᐸ ᑐᓴᐅᒪᔭᐅᑎᓪᓗᒋᑦ ᑲᑐᔾᔨᖃᑎᒌᒡᕕᑦᑎᓐᓂ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑦ ᐊᑐᐃᓐᓇᐅᓂᖏᓪᓗ ᑐᓴᐅᒪᔪᓕᕆᔾᔪᑎᑦ ᐊᒻᒪ 

ᐱᔨᑦᑎᕋᐅᑎᑦ ᐃᓄᒃᑎᑑᖅᑐᑦ? 

ᑲᑐᔾᔨᖃᑎᒌᒡᕕᒃᓯ ᐸᕐᓇᐅᑎᖓ ᐊᑐᐃᓐᓇᐅᑎᑦᑕᕆᐊᖃᖅᐸᐃᑦ ᐃᓄᖕᓄᑦ (ᓲᕐᓗ, ᓴᖅᑭᑕᐅᑐᐃᓐᓇᕆᐊᖃᖅᑐᖅ ᑲᑐᔾᔨᖃᑎᒌᒡᕕᔅᓯᓐᓂ 

ᐃᑭᐊᖅᑭᕕᒃᑯᑦ ᐅᕝᕙᓘᓐᓃᑦ ᓴᖅᑭᔮᖅᑎᑕᐅᓗᓂ ᑎᑎᕋᖅᑎᒃᑯᓐᓂ) ᓴᖅᑭᑦᑎᓗᓯᓗ ᐊᑭᓕᖅᓱᐃᔨᓄᑦ ᐊᒻᒪ ᐱᔨᑦᑎᕋᖅᑕᐅᔪᓄᑦ ᖃᐅᔨᒪᓗᑎᒃ 

ᐃᓄᒃᑐᑦ ᐅᖃᓪᓚᒍᓐᓇᕐᓂᖏᓐᓂᒃ (ᑕᒪᓐᓇ ᐱᓕᕆᐊᖑᔪᓐᓇᑐᐃᓐᓇᕆᐊᓕᒃ ᑎᑎᖅᑲᓂᒃ ᓴᖅᑭᑦᑎᕙᒡᓗᑎᒃ, ᐃᓄᒃᑐᑦ ᑐᙵᓇᕐᓗᑎᒃ 

ᑐᙵᓱᒃᑎᑦᑎᔨᒃᑯᓐᓂ, ᐃᓄᒃᑐᑦ ᐊᑐᐃᓐᓇᐅᔪᓂᒃ ᓂᐱᑎᒐᕐᓂᒃ, ᐊᓯᖏᓪᓗ.).  

ᖃᓅᓇᔭᖅᐸᓕ ᐅᖃᐱᓘᑕᐅᔪᒥᒃ ᐅᖃᐅᓯᐅᔪᖃᖅᐸᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓄᑦ ᑲᑐᔾᔨᖃᑎᒌᒡᕕᒐ ᐱᔾᔪᑕᐅᓗᓂ?  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊ ᓄᓇᕗᒻᒥ ᖃᐅᔨᓴᖃᑦᑕᕐᓂᐊᖅᐳᑦ ᐊᔪᖅᑎᑕᐅᙱᑦᑐᓂᒃ ᐅᖃᐱᓘᑕᐅᔪᓂᒃ ᓴᖅᑭᑕᐅᔪᓂᒃ. ᐃᓱᒫᓘᑕᐅᔪᑦ 

ᐱᔾᔪᑎᖃᕈᓐᓇᖅᐳᑦ ᑎᑎᖅᑲᒥᒃ, ᓇᓗᓇᐃᒃᑯᑕᕐᒥᒃ ᖃᐅᔨᒃᑲᐃᔾᔪᑎᒥᓪᓘᓐᓃᑦ ᐃᓄᐃᑦ ᐅᖃᐅᓯᖓᒍᑦ ᑎᑎᕋᖅᓯᒪᙱᑦᑐᒥᒃ, ᐅᕝᕙᓘᓐᓃᑦ 

ᐱᔨᑦᑎᕋᐅᑎᐅᔪᑦ ᓇᖕᒥᓂᓕᖕᒧᑦ ᖃᓪᓗᓈᑎᑐᑐᐃᓐᓇᖅ ᐊᒻᒪ/ᐅᕝᕙᓘᓐᓃᑦ ᐅᐃᕖᑐᑐᐃᓐᓇᖅ ᑎᑎᕋᖅᑕᐅᓯᒪᓗᓂ.  

ᑲᑐᔾᔨᖃᑎᒋᔭᓯ ᑐᓂᓯᒃᐸᑕ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᒥᒃ, ᑎᑎᕋᕐᕕᖕᒥ ᕿᒥᕐᕈᔭᐅᓂᐊᖅᐳᖅ ᐊᒻᒪ ᓇᓗᓇᐃᖅᓯᓗᑎᒃ 

ᐊᑐᓕᖅᑎᑕᐅᓂᐊᕐᒪᖔᑦ.  

https://www.gov.nu.ca/en/culture-language-heritage-and-art
mailto:info@gov.nu.ca
http://www.taiguusiliuqtiit.ca/
mailto:iut@gov.nu.ca

ᑲᑐᔾᔨᖃᑎᒋᔭᓯ ᐸᕐᓇᐅᑎᒥᒃ ᑐᓂᓯᙱᑉᐸᑕ, ᑎᑎᕋᕐᕕᖕᒥ ᑲᑐᔾᔨᖃᑎᒋᔭᓯ ᐊᐱᕆᔭᐅᑐᐃᓐᓇᕆᐊᓕᑦ ᐸᕐᓇᐅᑎᓕᐅᖁᔭᐅᓗᑎᒃ 

ᑕᑯᑎᑦᑎᓇᓱᒡᓗᑎᒃ ᐱᓕᕆᔪᒪᓪᓗᑎᒃ ᒪᓕᑦᑎᐊᕆᐊᖃᕐᓂᕐᒥᒃ. ᑖᓐᓇ ᐸᕐᓇᐅᑎ ᓇᓗᓇᐃᖅᓯᓂᐊᖅᑐᖅ ᖃᓄᖅ ᖃᖓᓗ ᑎᑭᐅᑎᓂᐊᕐᒪᖔᖅᐱᑦ 

ᐱᔭᕆᐊᖃᖅᑐᓂᑦ ᒪᓕᒐᕐᒥᑦ.  

ᐊᒃᓱᕈᕐᓇᖅᑐᑦ 

ᖃᓄᕐᓕ ᑲᑐᔾᔨᖃᑎᒌᒐ ᒪᓂᒪᑎᑦᑎᔪᓐᓇᖅᐸ ᑭᐅᔨᒥᒃ ᐊᑐᖅᑎᐅᕙᒃᑐᓄᓪᓗ ᐱᔨᑦᑎᕋᕐᓂᕆᔭᐅᕙᒃᑐᒥᒃ ᐃᓄᒃᑐᑦ ᒪᕐᕉᖕᓂᒃ ᐅᖃᐅᓰᖕᓂᒃ 

ᐅᖃᓪᓚᒍᓐᓇᖅᑐᓂᒃ ᐃᖅᑲᓇᐃᔭᖅᑎᖃᙱᑦᑕᕌᖓᒥᒃ?   

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᑐᑭᓯᐅᒪᔪᖅ ᐊᑐᐃᓐᓇᐅᑎᑦᑎᓂᖅ ᑭᐅᔨᓂᑦ ᐊᒻᒪᓗ ᓂᐅᕕᖅᐸᒃᑐᓄᑦ ᐱᔨᑦᑎᕋᕐᓂᕐᒥᑦ ᐃᓄᒃᑐᑦ 

ᐊᔪᕐᓇᑐᐃᓐᓇᕆᐊᖃᕐᒪᑦ ᐃᓚᖏᓐᓄᑦ ᐊᓂᒍᖅᑎᑕᐅᓇᓱᒋᐊᒃᓴᖅ. ᑲᑐᔾᔨᖃᑎᒌᓯ ᑖᔅᓱᒥᖓ ᐊᑐᓕᖅᑎᑦᑎᔭᕆᐊᖃᖅᐳᑦ, ᑭᓯᐊᓂ ᒪᓕᑦᑎᐊᕐᓂᖅ 

ᓱᒃᑲᐃᑦᑐᒥᒃ ᐱᓕᕆᐊᖑᔪᓐᓇᖅᐳᖅ.  

ᖃᓄᐃᓕᖓᓂᕆᔭᐅᔪᑦ ᒪᓕᒡᓗᒋᑦ, ᑲᑐᔾᔨᖃᑎᒌᒡᕕᒃᓯ ᐃᓕᓐᓂᐊᖅᑎᑦᑎᔪᓐᓇᖅᐳᑦ ᐃᖅᑲᓇᐃᔭᖅᑎᔅᓯᓐᓄᑦ, ᑐᑭᓕᐅᕆᓗᑎᒃ ᐱᒻᒪᕆᐅᔪᓂᒃ 

ᑎᑎᕋᖅᓯᒪᔪᓂᒃ, ᐃᖅᑲᓇᐃᔭᖅᑎᑖᕐᓗᑎᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ ᑐᓵᔨᓂᒃ, ᑲᑐᔾᔨᖃᑎᒌᒡᕕᒃᓯ ᐱᔪᓐᓇᕐᓂᕆᔭᖏᑦ ᒪᓕᒡᓗᒋᑦ.  

ᑐᑭᓕᐅᖅᑕᐅᓂᖏᑦ 

ᑲᑐᔾᔨᖃᑎᒌᒡᕕᒐ ᑭᓱᓂᒃ ᐃᓄᒃᑎᑑᓕᖅᑎᑎᔪᓐᓇᖅᐸᑦ? 

• ᐃᓄᖕᓄᑦ ᓇᓗᓇᐃᒃᑯᑕᕐᓂᒃ, ᐱᖃᓯᐅᑎᓪᓗᒋᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᒻᒪᓗ ᐊᓂᕝᕕᖕᓄᑦ ᓇᓗᓇᐃᒃᑯᑕᑦ. 
• ᐊᑭᓐᓇᕐᒥᐅᑕᑦ ᐊᒻᒪ ᐱᓕᕆᕝᕕᖃᖅᑐᓄᑦ ᒪᓂᓴᐅᑎᑦ 

ᑲᑐᔾᔨᖃᑎᒌᒡᕕᒃᓯ ᐱᔨᑦᑎᕋᖃᑦᑕᖅᐸᑕ (ᑕᑯᓗᒍ ᒪᒃᐱᖅᑐᒐᖅ 1 ᑐᑭᓯᒋᐊᒃᑲᓐᓂᕈᒪᒍᕕᑦ), ᑐᑭᓕᐅᕆᐊᖃᖅᑕᑦ: 

• ᑕᖅᑭᑕᒫᑦ ᐊᑭᓕᖅᓱᕆᐊᓕᑦ 
• ᐊᑭᓕᒐᒃᓴᑦ 
• ᐃᓂᖅᑎᕈᑎᑦ 
• ᖃᐅᔨᒃᑲᐃᔾᔪᑎᑦ 
• ᐋᖓᔮᕐᓇᖅᑐᓂᒃ ᐊᑐᖅᑕᐅᒋᐊᓕᖕᓄᑦ ᖃᐅᔨᒪᔾᔪᑎᒃᓴᑦ 
• ᓂᕆᕝᕕᖕᒥ ᓂᕆᔭᒃᓴᑦ 
• ᑐᔪᕐᒥᕕᖕᒥ ᒪᓕᒋᐊᖃᖅᑐᑦ 
• ᐱᔨᑦᑎᕈᑏᑦ ᐊᑐᕆᐊᖃᕐᓂᖏᑦ 

ᐱᒻᒪᕆᐅᔪᑦ ᑐᓴᖅᑕᐅᔭᕆᐊᓕᑦ:  
 

ᐃᓄᐃᑦ ᐅᖃᐅᓯᖏᑦᑕ ᑎᑎᕋᖅᓯᒪᔪᑦ ᑭᒃᑯᓕᒫᓄᑦ ᓇᓗᓇᐃᒃᑯᑕᑦ (ᐃᓄᒃᑎᑑᖓᓗᑎᒃ ᖃᓕᐅᔮᖅᐸᐃᑐᓪᓘᓐᓃᑦ) ᐃᓄᖕᓄᑦ ᓇᓗᓇᐃᒃᑯᑕᑦ, 
ᐊᑭᓐᓇᕐᒥᐅᑕᑦ ᐊᒻᒪ ᐱᓕᕆᕝᕕᖃᖅᑐᓄᑦ ᒪᓂᓴᐅᑎᑦ ᐊᔾᔨᑦᑎᐊᖓᓂᒃ ᒪᓕᒡᓗᑎᒃ ᐊᓯᖏᓐᓄᑦ ᐅᖃᐅᓯᕐᓄᑦ ᐊᑐᖅᑕᐅᔪᓄᑦ.  

ᑲᑐᔾᔨᖃᑎᒌᒐ ᓴᖅᑭᑎᑦᑎᔭᕆᐊᖃᖅᐸ ᑕᒪᐃᓐᓂᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ?  

ᑕᐃᒪᐃᑦᑕᕆᐊᖃᖅᐸᑦ ᒪᓕᖃᑦᑕᕋᔭᖅᑐᑦ. ᑲᑐᔾᔨᖃᑎᒌᒋᔭᓯ ᐱᑎᑦᑎᔭᕆᐊᖃᖅᐳᑦ ᑕᒪᐃᓐᓂᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᑭᓯᐊᓂ 

ᐱᔨᑦᑎᕋᕈᕕᑦ ᓄᓇᕘᓕᒫᒥ.  

ᑕᐃᒪᐃᙱᑉᐸᑦ, ᑲᑐᔾᔨᖃᑎᒌᓯ ᓴᖅᑭᑎᑦᑎᔭᕆᐊᖃᖅᐳᑦ ᐃᓄᐃᓐᓇᖅᑐᓐ ᐱᓕᕆᒃᐸᑕ ᖁᕐᓗᖅᑐᕐᒥ ᐅᕝᕙᓘᓐᓃᑦ ᐃᖃᓗᒃᑑᑦᑎᐊᒥ, ᐅᕝᕙᓘᓐᓃᑦ 

ᐃᓄᒃᑎᑐᑦ ᐱᓕᕆᑐᐃᓐᓇᖅᐸᑕ ᓄᓇᕗᒻᒥ.  

ᓇᖕᒥᓂᖃᕋᒪ ᓂᐅᕕᕐᕕᕋᓛᒥᒃ. ᓇᓕᖅᑲᖃᕆᐊᖃᖅᐳᖓ ᓇᓗᓇᐃᒃᑯᑦᑎᖅᓯᒪᔪᓂᒡᓗ ᐃᓄᒃᑎᑐᑦ?  

ᐋᒃᑲ, ᑲᑐᔾᔨᖃᑎᒌᒡᕕᒃᓯ ᐱᔨᑦᑎᕋᖃᑦᑕᖅᐸᑕ (ᑕᑯᓗᒍ ᒪᒃᐱᖅᑐᒐᖅ 1 ᑐᑭᓯᒋᐊᒃᑲᓐᓂᕈᒪᒍᕕᑦ).  
 

ᑭᓯᐊᓂ, ᐃᓚᓕᐅᔾᔨᔪᒪᑐᐃᓐᓇᕆᐊᖃᖅᐳᑎᑦ ᐃᓄᒃᑐᑦ ᓂᐅᕕᕐᕕᖕᒥ ᖃᐅᔨᒋᐊᕐᕕᒃᓴᓂᒃ ᐊᒻᒪ ᑐᙵᓇᖅᑐᒥᒃ "ᖁᔭᓐᓇᒦᒃ ᓂᐅᕕᕈᓐᓇᕋᕕᑦ..." 

ᐊᓯᖏᓪᓗ ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᑎᑎᕋᖅᑕᐅᔪᑦ ᓇᓕᖅᑲᕐᓂᒃ.  

ᐱᓕᕆᔾᔪᑎᒃᓴᐃᑦ  

ᑭᓱᓕᒫᑦ ᑐᑭᓕᐅᕆᔭᐅᓗᑎᒃ ᐱᑎᑦᑎᓗᑎᒡᓗ ᐱᔨᑦᑎᕋᐅᑎᑦ ᐃᓄᒃᑐᑦ ᐊᑭᑐᑐᐃᓐᓇᕆᐊᓖᑦ. ᐃᑲᔪᖅᑎᒃᓴᒥᒃ ᐊᑐᐃᓐᓇᐅᔪᖃᖅᐸ?   

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖃᖅᑎᑦᑎᔨᐅᕗᑦ ᐃᒻᒥᒃᑰᖅᑐᓄᑦ ᐱᓕᕆᕝᕕᖕᓄᑦ. ᖃᕆᑕᐅᔭᒃᑯᑦ ᑐᑭᓯᒋᐊᒃᑲᓐᓂᕈᓐᓇᖅᐳᑎᑦ ᐅᕙᙵᑦ:   
 

• https://www.gov.nu.ca/en/culture-language-heritage-and-art/grants-and-contributions-private-sector-

inuktitut 

ᐊᑎᖁᑎᖃᖅᐱᑦ ᑐᑭᓕᐅᕆᔨᑦ ᐊᑎᖏᓐᓂᒃ?  

ᐄ, ᐊᑎᖁᑎᖃᖅᑐᒍᑦ ᑐᑭᓕᐅᕆᔨᓂᑦ. ᑭᓯᐊᓂᓕ, ᐅᖃᓪᓚᕆᒍᓐᓇᙱᑦᑐᒍᑦ ᐱᐅᓂᖏᓐᓂᒃ ᑐᑭᓕᐅᖅᑕᐅᔪᑦ.  

ᐱᔪᒪᒍᕕᑦ ᑎᑎᕋᖅᓯᒪᔪᓂᑦ, ᑎᑎᕋᕆᐊᖃᖅᑐᑎᑦ ᐅᕙᑦᑎᓐᓄᑦ ᐅᕗᖓ langcom@langcom.nu.ca ᐅᖄᓚᓗᑎᓪᓘᓐᓃᑦ ᐅᕗᖓ 867-975-

5080 ᐅᕝᕙᓘᓐᓃᑦ 1-877-836-2280 (ᐊᑭᖃᙱᑦᑐᒧᑦ)  

ᐅᖃᐅᓯᓕᕆᓂᕐᒧᑦ ᐱᓕᒻᒪᒃᓴᒐᒃᓴᖅᑕᖃᖅᐸ ᐃᖅᑲᓇᐃᔭᖅᑎᓄᑦ?  

ᐄ. ᐱᕈᕐᕕᒃ ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᒃ ᖃᑯᑎᒃᑯᑦ ᐃᓕᓐᓂᐊᖅᑎᑦᑎᓲᑦ ᐃᓄᖕᓂᒃ.  

ᐱᕈᕐᕕᒃᑯᑦ  
ᐅᖄᓚᐅᑎᖓ: 867-979-4722 
 

ᐃᕐᖐᓐᓈᖅᑕᐅᑦ: info@pirurvik.ca  
 

ᐃᑭᐊᖅᑭᕕᒃ: www.pirurvik.ca  
 

ᐊᒻᒪᓗ, "ᑐᓵᓚᖓ" ᐃᑭᐊᖅᑭᕕᖓ ᐊᑑᑎᖃᑦᑎᐊᖅᑐᖅ ᐃᓕᓐᓂᐊᕐᓂᐊᕐᓗᓂ ᐃᓄᒃᑐᑦ: www.tusaalanga.ca/ 
 

ᓄᓇᕗᒻᒥ ᓯᓚᑦᑐᖅᓴᕐᕕᒃ  
ᐅᖄᓚᐅᑎᖓ: 867-857-7200/ᐊᑭᖃᙱᑦᑐᒃᑯᑦ: 1-866-979-7222 
 

ᐃᕐᖐᓐᓈᖅᑕᐅᒃᑯᑦ:  
• nunatta@arcticcollege.ca  
• kivalliq@arcticcollege.ca  
• kitikmeot@arcticcollege.ca 

 

ᐃᑭᐊᖅᑭᕕᒃᑯᑦ: https://www.arcticcollege.com/ 

https://www.gov.nu.ca/en/culture-language-heritage-and-art/grants-and-contributions-private-sector-inuktitut
https://www.gov.nu.ca/en/culture-language-heritage-and-art/grants-and-contributions-private-sector-inuktitut
https://gov.nu.ca/culture-and-heritage/information/computer-tools
https://gov.nu.ca/culture-and-heritage/information/computer-tools
mailto:langcom@langcom.nu.ca
mailto:info@pirurvik.ca
http://www.pirurvik.ca/
mailto:nunatta@arcticcollege.ca
mailto:kivalliq@arcticcollege.ca
mailto:kitikmeot@arcticcollege.ca
https://www.arcticcollege.com/

